
ZIARAH BALU ALLAHYARHAM ROSELY ABDUL RAHMAN 
DAN HAJAH AZIZAN ALI

Sebaik sahaja selesai sesi perbincangan Persatuan Pesara UTM (PESUTM) dengan
Wasiyyah Shoppe, seramai lima Ahli Jawatankuasa Persatuan Pesara UTM telahpun
menjadualkan program selanjutnya, iaitu menziarah balu allahyarham Mohd Rosely Abdul
Rahman di kediamannya Jalan Pakis 7, Taman Sri Pulai.  Lima ahli yang dimaksudkan
terdiri daripada Saudara Roslan Abd Ghani, Puan Abrizah Abd. Rahim, Puan Ramlah Husin,
Dr. Hafizah Harun dan Haji Zainal Abidin Hassan.  Dalam kunjungan ini Saudara Roslan
menyampaikan salam takziah daripada Yang DiPertua dan seluruh Ahli Jawatankuasa
PESUTM yang mengharapkan seisi keluarga bersabar, tabah menghadapi dugaan ini serta
cekal meneruskan kehidupan. Selain itu, Dr. Hafizah Harun bagi pihak PESUTM
menyampaikan sumbangan kebajikan PESUTM kepada balu Allahyarham. Ketika sama balu
allahyarham Rosely turut mengucapkan rasa terima kasih tak terhingga kepada PESUTM
kerana banyak membantu dalam menguruskan jenazah allahyarham dari hospital Kluang
hinggalah kerja pengebumian di tanah perkuburan Islam Kangkar Pulai. Beliau redha
dengan pemergian suami dan mengucapkan terima kasih atas ucapan takziah serta
sumbangan kebajikan PESUTM.
    Seusai itu, sesi ziarah seterusnya ke kediaman Puan Hajah Azizan Ali yang ditimpa
musibah Minor sroke. Beliau telah dibenarkan pulang ke rumah di samping menjalani
rawatan fisioterapi, makan ubat yang dibekalkan oleh pihak hospital.  Semasa ziarah ini,
Hajah Azizan dilihat beransur sihat, bahkan mampu bertutur dan berbual dengan baik.
Walaupun bergerak dibantu dengan peralatan, beliau nampak bersemangat dan ceria.   
Sepanjang tempoh rawatan Hajah Azizan dijaga anak perempuan beliau sepenuh masa.  Dr.
Hafizah Harun bagi pihak PESUTM menyampaikan sumbangan kebajikan persatuan kepada
Hajah Azizan.  Diakhir sesi ini, Hajah Azizan mengucapkan terima kasih atas kunjungan ini
dan sumbangan kebajikan yang diberikan oleh Persatuan Pesara UTM. 

